
Të nderuar Ambasadorë, të nderuar përfaqësues të ONM-së, të nderuar përfaqësues të 

EURALIUS dhe OPDAT, të nderuar anëtarë të Institucioneve të Rivlerësimit!  

 

Kam kënaqësinë që, në cilësinë e bashkëkryetarit të Institucionit të Komisionerëve Publikë, t’ju 

mirëpres sot në zyrat e reja të institucioneve të Vettingut, respektivisht Kolegjit të Posaçëm të 

Apelimit dhe Komisionerëve Publikë.  

 

Si bashkëkryetar i institucionit të Komisionerëve Publikë dua t’ju shpreh mirënjohjen time për 

mbështetjen e vazhdueshme të ofruar nga secili prej jush deri më sot, në këtë proces kaq të 

rëndësishëm për vendin tonë. 

 

Institucionet e Vettingut kanë një vit tashmë që janë konstituar dhe pritshmëritë e shqiptarëve dhe 

tonat si aktorë në këtë proces janë shumë të mëdha. Deri më sot, në fazat e tij të para, ky proces ka 

treguar që ka qenë i domosdoshëm, pasi sistemi i drejtësisë ka qenë dhe vazhdon të jetë një plagë 

e hapur për Shqipërinë. 

Së bashku me koleget e mi anëtarë të institucioneve të Vettingut jemi të angazhuar totalisht në këtë 

detyrë, pasi të gjithë së bashku besojmë që Shqipëria nëpërmjet funksionimit të sistemit të 

drejtësisë do të fitojë shumë, dhe kjo shumë për ne përkthehet në një shtet anëtar të BE-së.    

 

Vullneti, dëshira dhe besimi ynë për realizimin me sukses të këtij misioni të vështirë dhe kompleks 

nuk mungojnë. Mbështetja e dhënë nga përfaqësuesit ndërkombëtarë dhe komunikimi ynë 

institucional me ta është një garanci e madhe për mbarëvajtjen dhe finalizimin me sukses të këtij 

operacioni, nisur një vit më parë, nga shteti shqiptar.  

 

Me lejoni ta mbyll duke ju falënderuar për pjesëmarrjen tuaj në këtë event dhe duke uruar që 

bashkëpunimi ynë të vazhdojë të jetë i frytshëm për një proces Vettingu të suksesshëm, ashtu siç 

e dëshirojmë dhe e ëndërrojmë të gjithë.  

Ju faleminderit! 

